
Concatedral – Basílica de Santa María de Vigo. 

Campás: 

Na torre norte atópanse as campás litúrxicas: 4 antigas e grandes 

na sala baixa (dúas do século XX, unha do século XIX e outra do 

século XVIII) e dúas pequenas e modernas na sala alta (do ano 

2000) Estas dúas campás, foron refundidas no ano 2000 por 

CARESA, perdendo o valor das anteriores, moi diferentes 

epigráficamente e sonoramente.  

Ás 6 campás cambiáronselles os cabezais de madeira antigos por 

outros novos do mesmo material realizados por CARESA no ano 

1999. 

 

Toques tradicionais: 

As 2 campás pequenas da sala alta non se usaron durante moito 

tempo por varios motivos: Os dous bronces estaban fendidos e ata 

a restauración do ano 1999 non existía un acceso á sala alta da 

torre norte. É moi probable que a escaleira orixinal se deteriorara 

en exceso e decidirán retirala, tendo en conta a imposible 

utilización das dúas campás menores. 

As 4 campás grandes, como é habitual na maior parte de Galiza, 

estaban fixas e se repicaban non solamente tirando dos badais, 

senón movendoos circularmente dentro da campá (nas 3 

menores). No caso da campá maior, o badal movíase 

horizontalmente golpeando a boca pola parte exterior e interior 

(da mesma maneira que o toque de arrebato ou lume) 

As campás da torre sur eran empregadas para o anuncio dos 

cuartos e das horas, máis en ocasións importantes, a campá das 

horas era empregada da mesma maneira que a campá maior da 

torre norte. A campá dos cuartos probablemente foi empregada da 

mesma maneira hai moito tempo, pero debido á rotura da súa asa 

badaleira, non hai constancia da súa utilización. 



 

Toques actuáis de campás:  

O único toque que era empregado na Concatedral – Basílica era o 

toque dos cuartos e das horas, os primeiros realizados aínda hoxe 

cas campás pequenas de CARESA desequilibrando o conxunto 

tradicional de campás horarias.  

Ata o ano 2021, nin para as misas diarias, nin dominicais, nin 

festivas se empregaba algún toque do ordenador Belltron. 

Solamente se emprega o repenique de todas as campás (tanto as 

litúrxicas como as horarias) nas procesións. O toque manual 

desaparecera anos antes da electrificación, polo que os bronces, 

concretamente os 4 máis grandes destinados aos toques litúrxicos 

e o destinado orixinalmente ao toque dos cuartos, soaban contadas 

veces ao ano. 

En decembro do ano 2021, recuperouse o uso dos electromazos 

para días importantes do calendario litúrxico (nadal, ano novo, 

epifanía…) e en xaneiro do 2022 recuperóuse o toque manual, 

que vai ser empregado nas eucaristías presididas polo bispo, días 

importantes do calendario litúrxico e festas propias da 

concatedral. A partir deste momento, o uso dos electromazos (a 

excepción dos toques horarios) queda restrinxido únicamente ás 

ocasións nas que o repenique manual non poida ser efectuado. 

Neste momento no toque horario solo se escoitan os cuartos 

debido a que a bola do electromazo da campá das horas 

desprendeuse do electromazo en setembro do 2021. 

 

Intervencións: 

No ano 2020, substitúese o electromazo da campá menor de 

CARESA (instalado por esta empresa) por un novo de Clock 

o´Matic. 



No ano 2021 substitúense as cadeas dos badais das 3 campás 

menores antigas, debido ao dano e desgaste que estaban causando 

nestes, por unas cordas novas para o repique manual que garanten 

a conservación dos badais. Esta acción tamén se levou a cabo na 

campá maior, neste caso non houbo necesidade de retirar alguna 

cadea ou corda debido a que esta campá carecíaos pola rotura do 

buraco do badal. 

 

Nomes das campás: 

O nome completo da campá maior é “Cristo da Vitoria e Santa 

María” popularmente coñecida como “María” ou “Maior” 

 

Ordenadores: Actualmente, o ordenador dende onde se controlan 

os toque eléctricos. O que había de Elemar (A Coruña) foi 

reemplazado por un belltron situado na sacristía principal.  

 

Imaxes: 



 

Campá “Cristo da Vitoria menor” 



 

Escada de acceso á sala alta e cepo da campá maior. 



 

Campá “Santa Bárbara” 



 

Campá “Cristo da Vitoria menor” 



 

Torre sur ou do reloxo. 



 

Campá “Cristo da Vitoria e Santa María” 



 

Campá “Ángel” 

 

Campá “Cristo da Vitoria e Santa María” e “Ángel” 



 

Campá “Cristo da Vitoria e Santa María” 



 

A concatedral – basílica antes da restauración de 1999. 

Obsérvanse os xugos antigos das campás litúrxicas. 



 

A concatedral - basílica antes da restauración de 1999. 

Obsérvanse os cabezais antigos e a campá grande orixinal da sala 

alta da torre da norte.  



 

Vista dende a rúa do novo electromazo da campá pequena de 

CARESA. 


